
მოხსენებითი ბარათი

ბატონო დავით, 
მოგახსენებთ, რომ საქართველოს შრომის, ჯანმრთელობისა და სოციალური დაცვის სამინისტროს სოციალური დაცვის დეპარტამენტში, სსიპ სოციალური მომსახურების სააგენტოს  N04/90785  10.11.2014წ.  წერილით მიღებული ინფორმაციით, საქველმოქმედო ჰუმანიტარული ფონდი „ბრეს საქართველოს“ ადმინისტრირებულ დუშეთის მცირე საოჯახო ტიპის სახლში  (მის.: ქ. დუშეთი ნ.შამანაურის  ქ. 94) არსებობს მომსახურების მართვასთან და ბენეფიციართა ზრუნვა-მეთვალყურეობასთან  დაკავშირებული პრობლემები. 
კერძოდ, სსიპ სოციალური მომსახურების სააგენტოს მეურვეობა/მზრუნველობის ორგანოს თანამშრომლების მიერ, მიმდინარე წლის 9 სექტემბერს დუშეთის მცირე საოჯახო ტიპის სახლში განხორციელებული ვიზიტისას გამოიკვეთა რიგი დარღვევები: სახლში ბენეფიციართა საძინებელებში განთავსებულია დაუმონტაჟებელი ავეჯი (საწოლები, კაარდები), არ არის ფანჯრებზე ფარდები, აღსაზრდელებს არ აქვთ ახალი სეზონური ტანსაცმლი. მომსახურებაში  არ ინახება ბენეფიციართა პირადი საქმეები. აღსაზრდელებს არ აქვთ სახლში კომპიუტერით/ინტერნეტით სარგებლობის შესაძლებლობა.
აღნიშნული ინფორმაციის შესწავლის მიზნით , მიმდინარე წლის 14 ნოემბერს დუშეთის მცირე საოჯახო ტიპის სახლში განხორციელდა პროგრამების მონიტორინგის სამმართველოს თანაშრომელთა (ია ცილიკიშვილი; მაია არაბული)    ვიზიტი.
ვიზიტის პროცესში ინფორმაციის მოძიების  მიზნით მონაწილეობდნენ სსიპ სოციალური მომსახურების სააგენტოს დუშეთის რაიონული განყოფილების სოციალური მუშაკი ნინო მექვევრიშვილი, დედობილი, მამაობილი (ეკა მიშველაშვილი, ალეკო ჯამუტაშვილი). ხოლო ა.წ. 19 ნოემბერს ქ.თბილისში მოხდა სახლის მენეჯერითან, ინა დიაკონიძესთან შეხვედრა/გასაუბრება.
ვიზიტის შედეგად გამოვლინდა, რომ მომსახურებამ ვერ წარმოადგინა „ტექნიკური რეგლამენტი - ბავშვზე ზრუნვის სტანდარტით“ გათვალისწინებული ყველა საჭირო დოკუმენტები მათ შორის ბენეფიციართა პირადი საქმეები (როგორც მომსახურების ინდივიდუალურ გეგმები, ისე სოციალური მუშაკების მიერ შემუშავებული ინდივიდუალური განვითარების გეგმები). 
	 სახლის მენეჯერის მიერ მოგვიანებით  წარმოდგენილი იქნა მომსახურების ინდივიდუალური გეგმები, რომლებიც არ არის დაფუძნებული ინდივიდუალური განვითარების გეგმებში ასახულ მიზნებზე.  ამასთანავე, მომსახურების ინდივიდუალურ გეგმებში და ინდივიდულური განვითარების გეგემებში მეტწილად გაწერილია არარეალისტური მიზნები და ღონისძიებები.
ადგილზე, მომსახურების მიერ წარმოდგენილია  მხოლოდ მომსახურების მიერ პირის სპეციალიზირებული  დაწესებულებიდან დროებითი გაყვანის  ჟურნალი. „სპეციალიზებულ დაწესებულებაში პირის მოთავსებისა და ამ დაწესებულებიდან მისი გაყვანის წესისა და პირობების დამტკიცების შესახებ” საქართველოს შრომის, ჯანმრთელობისა და სოციალური დაცვის მინისტრის 2010 წლის 26 თებერვლის№52/ნ ბრძანებით“ განსაზღვრული დოკუმენტები (საოქმო გადაწყვეტილებები ჩარიცხვაზე, ასევე გამყვანი და მნახველი პირების შესახებ ინფორმაცია) მომსახურებამ ვერ წარმოადგინა. ადმინისტრაციის ინფორმაციით, აღნიშნული დოკუმენტაცია დროებით ინახებოდა სახლის მენეჯერთან ქ.თბილისში. 
ექვსივე აღსაზრდელი ირიცხება ქ. დუშეთის N2 საჯარო სკოლაში. სკოლის დირექტორთან სატელეფონო ინტერვიურების შედეგად გამოვლინდა, რომ საჭიროების შესაბამისად, მცირე საოჯახო ტიპის ორი აღსაზრდელი და-ძმისათვის (ინგა და გიორგი ხახიაურები) შედგენილია ინდივიდუალური სასწავლო გეგმები და სასწავლო პროგრამა მორგებულია მათ ინდივიდუალურ საჭიროებებზე. მისივე ინფორმაციით აღსაზრდელები ყოველთვის მომზადებულები და მოწესრიგებულები დადიან სკოლაში, ესწრებიან საგაკვეთილო პროცესს და მათ სისტემატიურ მეთვალყურეობას და ზედამხედველობას უწევენ, როგორც აღმზრდელები, ასევე მათი კანონიერი წარმომადგენლები.
მომსახურებაში სახეზეა მრავალფეროვანი ავეჯი, თუმცა ბენეფიციართა საძინებელ ოთახებში განთავსებული ახალი კარადები და საწოლები საჭიროებს აწყობას (აღნიშნული ავეჯი მცირე საოჯახო ტიპის სახლს გადაეცა ა.წ. სექტემბრის თვეში). ადმინისტრაციის ინფორმაციით, ავეჯისათვის განკუთვნილი დეტალების ხელახალი შეძენა დაგეგმილია და შესაბამისი მოთხოვნა გაგზავნილია ჰოლანდიის რესპუბლიკაში (ავეჯის გამომგზავნი ქვეყანა). მათივე ინფორმაციით საჭირო დეტალები არ იშოვება საქართველოში.
აღსაზრდელებთან და აღმზრდელებთან ინტერვიურებისა და დაკვირვების შედეგად გამოვლინდა, რომ მათ არ აქვთ ამინდისა და სეზონის შესაბამისი ახალი სამოსი, რის შესახებაც სახლის მენეჯერმა არერთხელ მიმართა საქველმოქმედო ჰუმანიტარული ფონდ „ბრეს საქართველოს“. მენეჯერის ინფორმაციით დაგეგმილია აღსაზრდელთა ტანსაცმლის შეძენა  საჭიროებისამებრ. მათივე ინფორმაციით, სამოსის შეძენისას არ არის გათვალისწინებული აღსაზრდელთა ინტერესები.
სოციალური მუშაკის გადმოცემით, ორ აღსაზრდელს ესაჭიროება სამედიცინო შემოწმება შეზღუდული შესაძლებლობის სტატუსის დადგენის მიზნით. აღნიშნულის გამო მან არაერთხელ მიმართა სახლის მენეჯერს. მიუხედავად ამისა, ამ პერიოდამდე ბენეფიციარის კანონიერ წარმომადგენელსა და  სახლის მენეჯერს არ განუხორციელებიათ ვიზიტი შესაბამის სამედიცინო მომსახურებებში. თუმცა სკოლის ადმინისტრაციის ინფორმაციით, აღსაზრდელები არ საჭიროებენ შეზღუდული შესაძლებლობის სტატუსის მინიჭებას.
აღსაზრდელების ინფორმაციით, მცირე საოჯახო ტიპის სახლში კვება სამჯერადია და არ არის მრავალფეროვანი საკვები (ხილი, კანფეტი და ა.შ).
აღმზრდელებთან, აღსაზრდელებთან, სახლის მენეჯერთან და სოციალურ მუშაკთან ჩატარებული ინტერვიუს შედეგად გამოვლინდა, რომ სახლის ერთ-ერთი ყოფილი აღსაზრდელი, რომელსაც შეუსრულდა 18 წელი და ირიცხება პროფესიულ სასწავლებელში, ცხოვრობს ამავე მცირე საოჯახო ტიპის სახლში.
გამოვლენილი დარღვევების ხარისხის გათვალისწინებით მიზანშეწონილად მიგვაჩნია, მომსახურებისა და სოციალური მომსახურების სააგენტოსათვის რეკომენდაციების მიცემა.  კერძოდ, მეურვეობა/ზრუნველობის ადგილობრივ ორგანოსა და მომსახურებას შორის ჩამოყალიბდეს თანამშრომლობითი დამოკიდებულება, რათა აღსაზრდელთა საჭიროებების დაკმაყოფილების პროცესში, იმოქმედონ დროულად და შეთანხმებულად, ამასთან დაგეგმონ რეალისტური ღონისძიებები თითოეული აღსაზრდელის მოთხოვნების დასაკმაყოფილებლად. 
მეურვეობა/ზრუნველობის ადგილობრივ ორგანოს მიერ განისაზღვროს რეალისტური და ადექვატური მიზნები ინდივიდუალური განვითარების გეგმებში. 
მომსახურების მიმწოდებელმა „ტექნიკური რეგლამენტი - ბავშვზე ზრუნვის სტანდარტების გათვალისწინებით უზრუნველყოს: 
· ყველა საჭირო დოკუმენტაციისა და ბენეფიციართა პირადი საქმეების სრულყოფილად წარმოება; მომსახურების მიერ აღნიშნული რეკომენდაცია შესრულდეს დაუყოვნებლივ.
· არსებული ავეჯის (კარადა, საწოლი) აწყობა/მონტაჟი; კომფორტული ფიზიკური გარემოს შექმნა (ფანჯრის ფარდებითა და კარების საკეტებით უზრუნველყოფა); მომსახურების მიერ აღნიშნული რეკომენდაცია შესრულდეს 2015 წლის 1 იანვრამდე.
· ბაზისური საჭიროებების დაკმაყოფილება აღსაზრდელთა ასაკისა და ინეტერსების გათვალისწინებით (ამინდისა და შესაბამისი ახალი სამოსი და მრავალფეროვანი საკვები); მომსახურების მიერ აღნიშნული რეკომენდაცია შესრულდეს დაუყოვნებლივ.
· მეურვეობისა და მზრუნველობის ორგანოს მიერ წარმოდგენილ ინდივიდუალური განვითარების გეგმებზე დაყრდნობით, მომსახურებამ თითოეული აღსაზრდელისათვის შეიმუშაოს მომსახურების ინდივიდუალური გეგმები, რომლებიც დაეფუძნება ინდივიდუალური განვითარების გეგმებით განსაზღვრულ მიზნებსა და აღსაზრდელთა რეალურ საჭიროებებს. მომსახურების მიერ აღნიშნული რეკომენდაცია შესრულდეს დაუყოვნებლივ.
· ყოველივე ზემოაღნიშნულიდან გამომდინარე, მიზანშეწონილია საქველმოქმედო ჰუმანიტარულ ფონდს „ბრეს საქართველოს“ მიეცეს რეკომენდაცია, რომ   მის ადმინისტრირებაში  არსებულ დუშეთის მცირე საოჯახო ტიპის სახლში აწარმოოს რეგულარული ზედამხედველობა ბენეფიციართა ზრუნვა- მეთვალყურეობის,  სააღმზრდელო პროცესის გაუმჯობესებისა და „ტექნიკური რეგლამენტი - ბავშვზე ზრუნვის სტანდარტების“ მოთხოვნებთან შესაბამისობის მიზნით.
· რეკომენდაციების შესრულების შესახებ ინფორმაცია მომსახურებამ წარმოადგინოს 2015 წლის 1 იანვრამდე.
· სსიპ სოციალური მომსახურების სააგენტომ რეკომენდაციების შესრულებისა და მცირე საოჯახო ტიპის სახლში არსებული სიტუაციის შესახებ ინფორმაცია წარმოადგინოს 2015 წლის 15 იანვრამდე.

